
ГЛОБАЛЬНЫЕ РЫНКИ УСТОЙЧИВОГО ФИНАНСИРОВАНИЯ: СОВРЕМЕННЫЕ 

ТЕНДЕНЦИИ И ВЫЗОВЫ РАЗВИТИЯ 

 

GLOBAL MARKETS FOR SUSTAINABLE FINANCING: MODERN TRENDS AND 

DEVELOPMENT CHALLENGES 

 

Nosirov Suxrobjon Nodirjon oʻgʻli 

 Mirzo Ulugʻbek nomidagi Oʻzbekiston Milliy universiteti 

 Iqtisodiyot fakulteti, Moliya va Kredit kafedrasi stajyor oʻqituvchisi 

 

Annotatsiya 

Maqolada global moliya tizimida barqaror moliyalashtirish bozorlarining rivojlanish 

tendensiyalari va mavjud muammolari tahlil qilingan. ESG (Environmental, Social and Governance) 

tamoyillariga asoslangan investitsiyalar, yashil obligatsiyalar, barqaror kreditlar va yashil sukuklar 

bozorining rivojlanish dinamikasi oʻrganilgan. Tadqiqot natijalari barqaror moliyalashtirish 

instrumentlari global moliyaviy tizimning muhim tarkibiy qismiga aylanayotganligini koʻrsatdi. Shu 

bilan birga, greenwashing, ESG standartlarining turlicha talqini, moliyaviy va texnik resurslar 

yetishmasligi hamda mintaqaviy tafovutlar ushbu bozor rivojlanishidagi asosiy muammolar sifatida 

aniqlandi. 

Kalit soʻzlar: ESG, barqaror moliyalashtirish, yashil obligatsiyalar, yashil sukuklar, iqlim 

investitsiyalari. 

 

В статье анализируются тенденции развития и существующие проблемы рынков 

устойчивого финансирования в глобальной финансовой системе. Изучается динамика 

развития рынка инвестиций, основанных на принципах ESG (экологические, социальные и 

управленческие аспекты), зеленых облигаций, устойчивых кредитов и зеленых сукуков. 

Результаты исследования показывают, что инструменты устойчивого финансирования 

становятся важной составляющей глобальной финансовой системы. При этом в качестве 

основных проблем развития этого рынка определены «зеленый камуфляж», различные 

интерпретации стандартов ESG, нехватка финансовых и технических ресурсов, а также 

региональные различия. 

Ключевые слова: ESG, устойчивое финансирование, зеленые облигации, зеленые 

сукуки, климатические инвестиции. 

 

The article analyzes the development trends and existing problems of sustainable finance 

markets in the global financial system. The dynamics of the development of the market for 

investments based on ESG (Environmental, Social and Governance) principles, green bonds, 

sustainable loans and green sukuk are studied. The results of the study show that sustainable finance 

instruments are becoming an important component of the global financial system. At the same time, 

greenwashing, different interpretations of ESG standards, lack of financial and technical resources, 

and regional differences are identified as the main problems in the development of this market. 

Keywords: ESG, sustainable finance, green bonds, green sukuk, climate investments. 

 

Soʻnggi yillarda global iqtisodiyotda ekologik, ijtimoiy va korporativ boshqaruv (ESG) 

tamoyillariga asoslangan moliyalashtirish mexanizmlarining ahamiyati ortib bormoqda. Iqlim 

oʻzgarishi, ekologik xavflar va ijtimoiy tengsizliklarning kuchayishi investorlar, xalqaro moliya 

institutlari va hukumatlarni barqaror moliyalashtirish vositalaridan keng foydalanishga undamoqda. 

Natijada yashil obligatsiyalar, ESG fondlari, barqaror kreditlar va ijtimoiy obligatsiyalar global 

moliya bozorlarining eng tez rivojlanayotgan segmentlariga aylandi. 

Bloomberg Intelligence prognozlariga koʻra, global ESG aktivlari hajmi 2025-yilda 53 trillion 

AQSh dollariga yetgan boʻlib, bu jahon investitsiya aktivlarining qariyb 35–40 foizini tashkil etadi 

[1]. Mutaxassislar 2030-yilga borib ushbu koʻrsatkich 70 trillion AQSh dollaridan oshishini prognoz 

qilmoqdalar [2]. Bu esa ESG investitsiyalarining jahon moliya tizimidagi strategik ahamiyati tobora 

ortib borayotganini koʻrsatadi. 

Mazkur tadqiqotning maqsadi global barqaror moliyalashtirish bozorlarining rivojlanish 

tendensiyalarini aniqlash, mavjud muammolarni tahlil qilish hamda ularni bartaraf etish boʻyicha 

ilmiy xulosalar ishlab chiqishdan iborat. 

Tadqiqotda statistik tahlil, qiyosiy taqqoslash, tizimli yondashuv va ilmiy umumlashtirish 

usullaridan foydalanildi 

Soʻnggi besh yil davomida ESG tamoyillariga asoslangan investitsiyalar bozori jadal 

surʼatlarda rivojlandi. ESG aktivlari hajmi 2020-yildagi 35 trillion AQSh dollaridan 2025-yilda 53 

trillion AQSh dollariga yetdi. 

1-jadval 

Global barqaror moliyalashtirish bozorining asosiy koʻrsatkichlari (2020–2025-yillar) [3] 

Koʻrsatkich/yil 2020 2021 2022 2023 2024 2025 

ESG aktivlari (trln AQSh dollari) 35 37 41 47 51 53 

GSS+ obligatsiyalar emissiyasi (mlrd AQSh dollari) 732 1060 899 1020 1050 1120 

Yashil obligatsiyalar emissiyasi (mlrd AQSh dollari) 290 522 487 620 670 720 

Barqaror obligatsiyalar bozori hajmi (trln AQSh 

dollari) 

1.7 2.6 3.5 4.6 5.7 6.8 

 

1-jadval maʼlumotlaridan koʻrinadiki, ESG aktivlari hajmi 2020–2025-yillar davomida 51 

foizga oshgan. Ayniqsa, yashil obligatsiyalar bozori barqaror moliyalashtirishning asosiy segmentiga 

aylanib, 2025-yilda 720 mlrd AQSh dollariga yetgan. 

Global ESG investitsiyalarining hududlar boʻyicha taqsimlanishi 

Barqaror moliyalashtirish bozorining rivojlanishi hududlar kesimida bir xil emas. Yetakchi 

pozitsiyani Yevropa mamlakatlari egallamoqda. 



“YANGI O‘ZBEKISTON IQTISODIYOTI” jurnali 6-son 2026 yil 

371 

2-jadval 

2024-yilda mintaqalar kesimida ESG investitsiyalari [4] 

Mintaqa ESG investitsiyalari hajmi (trln AQSh dollari) Ulushi (%) 

Yevropa 22.9 44.9 

Shimoliy Amerika 18.4 36.1 

Osiyo-Tinch okeani 7.1 13.9 

Lotin Amerikasi 1.2 2.4 

Afrika va Yaqin Sharq 1.4 2.7 

Jami 51.0 100.0 

 

Jadval maʼlumotlari shuni koʻrsatadiki, global ESG investitsiyalarining qariyb 45 foizi Yevropa 

hissasiga toʻgʻri keladi. Shimoliy Amerika 36 foizlik ulush bilan ikkinchi oʻrinni egallaydi [5]. Osiyo-

Tinch okeani mintaqasida esa ESG bozorining oʻsish surʼatlari yuqori boʻlib, ayniqsa Xitoy, 

Yaponiya va Singapur yetakchi oʻrinlarni egallamoqda. 

Barqaror moliyalashtirishning eng muhim instrumentlaridan biri yashil obligatsiyalar 

hisoblanadi. Ushbu vositalar qayta tiklanuvchi energiya, ekologik transport, energiya samaradorligi 

va yashil infratuzilma loyihalarini moliyalashtirishga xizmat qiladi. 

 
1-rasm. Yashil va barqaror sukuk emissiyasi, 2020 – 2024-yil 3-choragigacha (mlnda)[6] 

 

1-rasmdan koʻrinib turibdiki, 2020–2024-yillar davomida yashil va barqaror sukuk emissiyasi 

hajmi barqaror oʻsib borgan. Emissiya hajmi 2020-yildagi 4 809 mln dollardan 2023-yilda 13 378 

mln dollarga yetgan. 2024-yil 3-choragida esa 11 882 mln dollarni tashkil etgan. Bu holat ESG va 

yashil moliyalashtirish instrumentlariga talab ortib borayotganini koʻrsatadi. 

Climate Bonds Initiative maʼlumotlariga koʻra, 2024-yilda global yashil obligatsiyalar 

emissiyasi 670 mlrd AQSh dollarini tashkil etgan. Shu bilan birga, Islom moliyasi tizimida yashil 

sukuklar bozori ham faol rivojlanmoqda. Saudiya Arabistoni, Malayziya va Indoneziya yashil 

sukuklar emissiyasi boʻyicha yetakchi mamlakatlar hisoblanadi. 

2020–2024-yillar davomida yashil va barqaror sukuklar emissiyasi hajmi qariyb uch baravar 

oshib, ESG tamoyillarining Islom moliyasiga integratsiyalashuvini jadallashtirdi [7]. 

Tadqiqotlar natijalariga koʻra, yuqori ESG reytingiga ega kompaniyalarda: 

- kapital qiymati 5–10 foizga past; 

- aksiyalar volatiliteti 20–30 foizga kam; 

- foyda marjasi 10–15 foizga yuqori; 

- uzoq muddatli moliyaviy barqarorlik darajasi yuqoriroq boʻladi. 

MSCI tahlillariga koʻra, COVID-19 pandemiyasi davrida ESG indekslari anʼanaviy fond 

indekslariga nisbatan yuqoriroq barqarorlikni namoyon etgan. 

Barqaror moliyalashtirish bozoridagi eng dolzarb muammolardan biri greenwashing 

hisoblanadi. Ayrim kompaniyalar ESG tamoyillariga amalda rioya qilmagan holda, investorlarni jalb 

qilish maqsadida oʻz faoliyatini ekologik jihatdan masʼuliyatli sifatida namoyish etmoqda. 

Hozirgi kunda ESG reytinglarini baholash boʻyicha yagona xalqaro standart mavjud emas. 

Turli reyting agentliklarining metodologiyalari oʻrtasidagi tafovutlar investorlarda noaniqliklarni 

yuzaga keltirmoqda. 

Rivojlanayotgan mamlakatlarda ESG loyihalarini amalga oshirish uchun zarur boʻlgan 

moliyaviy mablagʻlar va malakali mutaxassislar yetishmasligi barqaror moliyalashtirishning 

rivojlanishini cheklamoqda. 

ESG investitsiyalari asosan Yevropa va Shimoliy Amerika mamlakatlarida rivojlangan boʻlsa, 

rivojlanayotgan iqtisodiyotlarda ushbu instrumentlarning qoʻllanilishi nisbatan past darajada 

qolmoqda. 

Tadqiqot natijalari global barqaror moliyalashtirish bozori jadal rivojlanayotganini va ESG 

tamoyillari moliyaviy tizimning strategik yoʻnalishiga aylanayotganini koʻrsatdi. ESG aktivlari hajmi 

53 trillion AQSh dollariga yetgan boʻlib, yashil obligatsiyalar va yashil sukuklar bozori ekologik 

hamda ijtimoiy muammolarni hal qilishda muhim moliyaviy instrument sifatida shakllanmoqda. 

Shu bilan birga, greenwashing, ESG standartlarining yagona emasligi, moliyaviy resurslar 

yetishmasligi va mintaqaviy tafovutlar ushbu bozor rivojlanishidagi asosiy muammolar boʻlib 

qolmoqda. Kelgusida ESG standartlarini unifikatsiya qilish, oshkoralikni kuchaytirish va 

rivojlanayotgan mamlakatlarni qoʻllab-quvvatlash barqaror moliyalashtirish bozorlarining 

samaradorligini oshirishga xizmat qiladi. 

